	 
	Հավելված N 1
 ՀՀ կառավարության 2017 թվականի
…………..  -ի N ………..-Ն որոշման


 
Ը Ն Թ Ա Ց Ա Կ Ա Ր Գ
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՏԵՂԱԿԱՆ ԱՐՏԱԴՐՈՒԹՅԱՆ ԿԵՆՍԱՊԱՐԱՐՏԱՆՅՈՒԹԵՐԻ ԲԱՇԽՄԱՆ
I. ԸՆԴՀԱՆՈՒՐ ԴՐՈՒՅԹՆԵՐ
 1. Սույնով սահմանվում է «Վ.Ի.Լ.Ա. գրուպ» սահմանափակ պատասխանատվությամբ ընկերությանը (այսուհետ՝ ընկերություն) տրամադրված 217.0 մլն. դրամ դրամաշնորհի շրջանակներում հողօգտագործողներին (այսուհետ՝ շահառու) «Ազոֆո-ԱՖ» և «ԱՖ» տեսակի կենսապարարտանյութերի հատկացման և Հայաստանի Հանրապետության գյուղատնտեսության նախարարության «Գյուղատնտեսության աջակցության մարզային կենտրոն» փակ բաժնետիրական ընկերություններին (այսուհետ՝ ԳԱՄԿ) տրամադրված 23.0 մլն. դրամ դրամաշնորհի հաշվին շահառուներին հատկացված կենսապարարտանյութերի դիմաց վճարման ենթակա գումարների հավաքագրման ու խորհրդատվության տրամադրման աշխատանքների կազմակերպման ընթացակարգը:

2. Սույն կարգի իմաստով առաջնահերթ է համարվում`

1) 2016-2017 թվականի ձմռան ցրտերից առավել վնասված խաղողի և պտղատու այգիների վերականգնումը.
2) Հայաստանի Հանրապետության համայնքներում հողի բերրիության բարձրացման միջոցով` 

ա. բանջարաբոստանային մշակաբույսերի արտադրության զարգացումն ու ընդլայնումը,

բ. կարտոֆիլաբուծության զարգացումն ու ընդլայնումը,

գ. այգեգործության զարգացումն ու ընդլայնումը:

 
II. ԿԵՆՍԱՊԱՐԱՐՏԱՆՅՈՒԹԵՐԻ ՀԱՏԿԱՑՄԱՆ ԳՈՐԾԸՆԹԱՑԸ ԵՎ ԱՅՆ ՀԱՏԿԱՑՆՈՂ ԸՆԿԵՐՈՒԹՅԱՆ ՊԱՐՏԱՎՈՐՈՒԹՅՈՒՆՆԵՐԸ
 
 3. Ընկերությունը տրամադրված դրամաշնորհի հաշվին հողօգտագործողներին հատկացնում է 35000 լիտր «Ազոֆո-ԱՖ» և 14000 լիտր «ԱՖ» տեսակի կենսապարարտանյութեր:

4. Հաշվի առնելով, որ «Ազոֆո-ԱՖ» և «ԱՖ» կենսապարարտանյութերն օգտագործվում են համատեղ՝ 1 հեկտարի համար 5 և 2 լիտր չափաքանակով, նախատեսվում է սույն կարգի 3-րդ կետով սահմանված պարարատանյութերի քանակը օգտագործել 7000 հեկտար տարածության վրա: 

5. Կենսապարարտանյութերը պայմանագրային հիմունքներով (ընկերություն, ԳԱՄԿ և շահառու) հատկացվում են`

1) 2016-2017 թվականի ձմռան ցրտից տուժած խաղողի և պտղատու այգետերերին.
2) Հայաստանի Հանրապետության այգեգործությամբ, բանջարաբուծությամբ և կարտոֆիլաբուծությամբ  զբաղվող շահառուներին:
6. Կենսապարարատանյութերը շահառուին տրամադրվում է պայմանագրային հիմունքներով:
7. Մեկ հեկտար հողատարածքի պարարտացման համար անհրաժեշտ կենսապարարտանյութերի արժեքը կազմում է 31000 դրամ, որից շահառուն 2018 թվականի բերքահավաքից հետո վճարում է 15500 դրամը:

8. Ընկերությունը կենսապարարտանյութերն ըստ մարզերի բաշխումը և տրամադրումն իրականացնում է մինչև 2017 թվականի հուլիսի 1-ը՝ համաձայն N 1 աղյուսակում նշված չափաքանակների: 

Աղյուսակ N 1
Բաշխացուցակ

«Ազոֆո-ԱՖ» և «ԱՖ» կենսապարարտանյութերի
	Մարզը
	Տարածությունը
	Չափաքանակը, լիտր

	
	
	«Ազոֆո-ԱՖ»
	«ԱՖ»

	Արագածոտն
	800
	4000
	1600

	Արարատ
	800
	4000
	1600

	Արմավիր
	2000
	10000
	4000

	Գեղարքունիք
	400
	2000
	800

	Լոռի
	700
	3500
	1400

	Կոտայք
	400
	2000
	800

	Շիրակ
	400
	2000
	800

	Սյունիք
	700
	3500
	1400

	Վայոց ձոր
	300
	1500
	600

	Տավուշ
	500
	2500
	1000

	Ընդամենը
	7000
	35000
	14000


9. Ընկերությունը հողօգտագործողներին տրամադրում է տեղեկատվություն կենսապարարտանյութերի օգտագործման, չափաքանակների և ժամկետների վերաբերյալ:

10. Ծրագրի իրականացման ընթացքում ընկերությունը շահառուներից մի քանիսի հողամասերն ընտրում է որպես ցուցադրական: 
III.ԳԱՄԿ-ԵՐԻ ՊԱՐՏԱՎՈՐՈՒԹՅՈՒՆՆԵՐԸ

11. Ընկերության կողմից ընտրված ցուցադրական հողամասերում ծրագրին չմասնակցող հողօգտագործողների համար իրականացվում են ուսուցողական դասընթացներ ԳԱՄԿ-երի և ընկերության մասնագետների կողմից:
12. Շահառուները բերքահավաքից հետո մինչև 2018 թվականի նոյեմբերի 15-ը ԳԱՄԿ-երի հաշվեհամարին են փոխանցում հատկացված կենսապարարտանյութերի դիմաց վճարման ենթակա գումարը:
13. Շահառուներից հավաքագրված գումարները ԳԱՄԿ-երը փոխանցում են պետական բյուջե: 
IV. ՀԱՇՎԵՏՎՈՂԱԿԱՆՈՒԹՅՈՒՆԸ

14. Ընկերությունը, ծրագրի իրականացման ամբողջ ընթացքում, յուրաքանչյուր եռամսյակի ավարտից հետո մինչև հաջորդ ամսվա 15-ը Հայաստանի Հանրապետության գյուղատնտեսության նախարարություն է ներկայացնում հաշվետվություն իրականացված աշխատանքների վերաբերյալ: Ամփոփ հաշվետվությունը ներկայացվում է մինչև 2017 թվականի դեկտեմբերի 1-ը:
15. ԳԱՄԿ-երը իրականացված խորհրդատվությունների և հավաքագրված գումարների վերաբերյալ հաշվետվությունը Հայաստանի Հանրապետության գյուղատնտեսության նախարարություն են ներկայացնում յուրաքանչյուր եռամսյակի ավարտից հետո մինչև հաջորդ ամսվա 15-ը:
 
V. ԴԻՏԱՐԿՈՒՄՆԵՐԸ ԵՎ ՎԵՐԱՀՍԿՈՂՈՒԹՅՈՒՆԸ
 
16. Ծրագրի իրականացման ընթացքում ընկերությունը և ԳԱՄԿ-երը ծրագրի շահառուների ցանքատարածություններում իրականացնում են դիտարկումներ:

17. Ծրագրի իրականացման նկատմամբ վերահսկողությունն իրականացվում է Հայաստանի Հանրապետության գյուղատնտեսության նախարարության կողմից:

 
VI. ԾՐԱԳՐԻ ԱՎԱՐՏԸ
 
18. Ծրագրի ավարտ է սահմանվում 2018 թվականի դեկտեմբերի 1-ը:

